
MEMORIA DE ACTIVIDADES DO COMITÉ 2020-2025

O Comité de Memoria Histórica da Comarca de Celanova nace en 2020 para recuperar e promover
os valores cívicos e democráticos a través do coñecemento da historia da comarca durante o
século XX. Centra as súas actividades e investigacións nos concellos de A Bola, Cartelle,
Celanova, Gomesende, A Merca, Padrenda, Pontedeva, Quintela de Leirado, Ramirás e Verea. E
ten como fins [art. 4 dos Estatutos]: a) Impulsar o estudo e a difusión dos coñecementos sobre a
memoria histórica da Comarca de Celanova e sobre as vítimas da Guerra Civil e o franquismo; b) A
loita pola xustiza para as vítimas mediante calquera medio permitido pola lei; c) Esixir a retirada de
toda a simboloxía franquista e fascista, e impulsar a creación ou resignificación de lugares da
memoria; d) A labor de recoñecemento público para todas as persoas que contribuíron a construír a
II República e loitaron despois contra a ditadura para restablecer a democracia; e) Colaborar e
impulsar o traballo de cantas persoas e entidades realicen actividades encamiñadas á recuperación
da memoria histórica, da loita antifascista en xeral, e antifranquista en particular.

Nestes cinco anos de traxectoria o Comité programou un amplo abano de actividades no campo da
recuperación da memoria histórica, complementando o recoñecemento das vítimas coa localización
de familiares, a recolla de testemuños orais e a consulta de arquivos oficiais de documentación e
bibliografía. Consideramos de vital importancia a difusión desta información na sociedade civil,
especialmente no sector máis novo da poboación.

COLABORACIÓN INSTITUCIONAL

O Comité finánciase con fondos propios (cotas de socios) e colaboracións puntuais con
Administracións Públicas. Colaboramos co Concello de Celanova e cos de A Bola e Verea, dentro
da nosa comarca, así como co Goberno de Asturias a través da Dirección General de Memoria
Democrática e coa Universidade de Santiago de Compostela, a través do Grupo Histagra, na
intervención na fosa ao abeiro do Plan estatal 2021-24. Tamén colaboramos con outros colectivos
de memoria, en especial con Amigos de la República (Ourense) e o Comité pola Recuperación da
Memoria Histórica do Val do Límia (Baixa Limia), así como coa Fundación Moncho Reboiras.

DIVULGACIÓN

O Comité difunde as súas actividades a través dunha páxina web:
https://memoriacelanova.fala.gal/, e dunha páxina en Facebook:
https://www.facebook.com/celanovanamemoria. A web ofrece 155 publicacións e máis de 800
imaxes e documentos; e conta con máis de 14.000 visitas e 8.000 lectores entre 2023 e 2025, cinco
mil visitas e tres mil lectores nos seis primeiros meses deste ano. A páxina de Facebook abriuse
este ano e ten apenas 300 seguidores, despois de que Facebook cancelara a anterior páxina (que
sumou 1.600 seguidores entre 2020 e 2024, unha das principais webs de memoria de Galicia) tras
unha serie de denuncias despois de que en xuño de 2024 o Comité lanzase unha campaña sobre o
uso da Fundación Curros, en Celanova, para a presentación dun libro sobre o falangista Eugenio
Montes.

Resumo de actividades 2020-2025

Setembro 2020



- Posta en funcionamento dunha páxina web para a difusión das actividades do Comité e
publicación de textos.

- Presentación e publicación da acta fundacional das Mocedades Galeguistas de Celanova (xullo
de 1932) onde figuran, entre outras, as sinaturas dos insignes poetas Celso Emilio Ferreiro e
Xosé Velo.

- Pablo Sánchez Martínez publica na Revista Murguia, v. 41-42 de 2023, un artigo sobre a acta:
"Achada a acta fundacional da Mocedade Galeguista de Celanova", páxs. 55-63.

Febreiro-abril 2021

- Campaña para a retirada do monumento falangista do lugar de Outeiro da Obra en Celanova.
Elaboración de manifesto e recolla de sinaturas entre persoas significadas política e
culturalmente, así como entre toda a poboación en xeral.

- Elaboración dun informe histórico documentando o indubidable carácter fascista do monumento
e recuperación do topónimo orixinal do espazo onde se ubica (Outeiro da Obra).

- Recuperación de biografías de persoas con relevancia política e cultural durante o período
republicano.

Maio 2021

- Documentación no Arquivo Militar Intermedio de Ferrol e difusión das causas contra os sete
fusilados asturianos, nunha fosa común no cemiterio de San Breixo de Celanova.

- Divulgación e participación nos actos de homenaxe aos deportados ourensáns nos campos de
concentración nazis.

- Entrega ao Subdelegado do Goberno do Informe Nº1 do Comité sobre o carácter fascista do
memorial de Outeiro da Obra, levantado en agosto de 1939.

Xuño 2021

- Arrinca a campaña para a busca de descendentes e familiares dos sete fusilados no cemiterio
de San Breixo.

Agosto 2021

- Conferencia do profesor emérito da Universidad de Deusto, Xosé Estévez, sobre "Xose Velo no
Galeuzka".

Setembro 2021

- Restauración e recuperación do mural de Xosé Vizoso no Monte Furriolo dedicado ás vítimas
do fascismo. Financiamento íntegro con fondos do Comité.

Novembro 2021

- Conferencia e debate con Xurxo Martínez sobre Luís Soto, dirixente comunista galego exiliado
e fundador do Padroado de Cultura Galega en México.

- Organización do acto de homenaxe aos presos asturianos no mosteiro de Celanova no espazo
que actualmente ocupa o IES Celso Emilio Ferreiro, con presenza do Goberno do Principado de



Asturias, Subdelegado do Goberno en Ourense e autoridades locais, xunto a colectivos de
memoria de Ourense e Camposancos (Pontevedra).

- Localización de familiares de dous dos fusilados, primeiros contactos para posibles
exhumacións e recolla de mostras de ADN por parte de Fernando Serrulla (IMELGA) no inicio da
colaboración co Grupo Histagra (USC), coordinador do Plan estatal 2021-24 de fosas na
Comunidade Autónoma de Galicia.

Decembro 2021

- Proxección da película "Vaca mugiendo entre ruinas", de Lluis Ramón Bande e debate co seu
autor.

Febreiro 2022

- Petición ao Concello de Celanova instando a accións para a conservación da pintada "Adiante
Semanario" (que se conserva na fachada principal do Mosteiro de Celanova, BIC), referente á
publicación do semanario das Mocedades Galeguistas de Celanova durante o período
republicano.

Novembro-decembro 2022

- Apoio loxístico ao equipo arqueolóxico que procedía ás exhumacións dos sete fusilados no
cemiterio de San Breixo e traballos de comunicación para a divulgación da intervención nos
medios de comunicación e entre a poboación (visitas organizadas con alumnos do IES Celso
Emilio e outra aberta ao público, durante as tres semanas que durou a intervención).

Febreiro 2023

- Acto de doazón ao IES Celso Emilio Ferreiro do cartel orixinal dos actos de homenaxe aos sete
fusilados e entrega da placa recuperada das escolas da República de Celanova datada en 1936.

Inauguración da placa que sinala o antigo cárcere de mulleres, en presenza de familiares de María Del Valle e Salud Torres,
dúas presas que foron paseadas e torturadas, e cuxos restos seguen desaparecidos. Novembro de 2025 en Celanova.

Abril 2023

- Edición dun CD con poemas de Xosé Velo musicados por Sindo Otero, coa colaboración da
Fundación Moncho Reboiras.

Agosto 2023

- Participación do Comité no volume "La fosa de los 7 Asturianos" editado pola Subdirección de
Memoria Democrática do Ministerio de Presidencia do Goberno de España.

Setembro 2023

- O Comité, xunto co Concello de Verea, organiza un acto aos catro paseados no lugar de A
Poza das Ras (Verea), coa presenza de familiares de tres das vítimas e participación de
colectivos de memoria de Ourense. Ademais, elabora o primeiro informe sobre o acontecido no
lugar en agosto de 1936.

- O Comité elabora un segundo informe para que o Concello de Verea solicite a declaración de A
Poza das Ras como Lugar de Memoria.



Xaneiro 2024

- Organización e presentación do libro "Celso Emilio Nacionalista Galego" de Luís Gonçalez
Blasco, coa participación de Xabier Ferreiro, fillo do escritor e político celanovense.

Marzo 2024

- Organización das "I Xornadas de Memoria e Muller" coa participación da cineasta Patricia
Nogueira e Coral Piñeiro, coas proxeccións dos documentais "San Salvador, presos en
Celanova" e "Dores". Ademais de conferencias das historiadoras Iria Moreira, Daniela
Ferrández, Lola Varela e Aurora Marco, xunto á escritora Susana S. Aríns. As xornadas
desenvólvense no marco das actividades municipais en torno ao 8M e con financiamento do
Pacto de Estado contra a Violencia de Xénero.

Xullo 2024

- Acto de homenaxe ao guerrilleiro Ramón Yáñez Pereira e conferencia e presentación da
campaña de busca de posibles familiares.

Novembro 2024

- Acto en Monforte de Lemos en memoria do guerrilleiro Ramón Yañez Pereira.

- 25N: Descubrimento dunha placa en homenaxe ás mulleres que sufriron prisión no cárcere de
Celanova (investigación e publicación da lista de 100 presas levada a cabo polo Comité). Na
mesma xornada, conferencia de Rosa María Cid Galante e Julio Prada, decano da Facultade de
Historia da UVigo en Ourense, sobre a represión sufrida polas mulleres durante a Guerra Civil e
a ditadura franquista.

Febreiro 2025

- Colaboración co Goberno do Principado de Asturias na organización da entrega dos restos de
Baldomero Vigil Escalera á familia en Gijón.

Marzo 2025

- Organización das "II Xornadas Memoria e Muller", coa participación da antropóloga Olalla
Álvarez e o editor Francisco Macías, que presentaron o ensaio "Ciudad de la Selva", unha
investigación do colectivo Sputnik Labrego sobre a guerrilla na zona de Casaio (Valdeorras). As
xornadas desenvólvense no marco das actividades municipais en torno ao 8M e con
financiamento do Pacto de Estado contra a Violencia de Xénero.

- Entrevista co Subdelegado do Goberno en Ourense para informar dos actos do 23M e das
xestións realizadas polo Comité en maio de 2021 (ante a Subdelegación) e en abril dese mesmo
ano e en novembro de 2022 (ante o Concello de Celanova) para a retirada do símbolo fascista
de Outeiro da Obra, conforme á Lei estatal de Memoria Democrática de outubro de 2022.

- 23M. Acto de inauguración do memorial Os 90 de San Breixo, dedicado ás noventa vítimas
enterradas no cemiterio parroquial de San Breixo de Celanova, que contou coa presenza de
máis de cincuenta familiares das dezaseis vítimas ás cuxas familias localizou o Comité entre
2021 e 2025, chegadas desde Asturias, Madrid, Castela e León, Castela-A Mancha,
Estremadura e Andalucía. Coa participación do conselleiro de Ordenación e Dereitos Cidadáns,



Ovidio Zapico; a viceconselleira de Dereitos Cidadáns, Beatriz González; e a directora xeral de
Memoria Democrática, Begoña Collado. Xunto a eles, Manuel Ángel Álvarez, alcalde de Mieres;
Nuria Ordóñez, concelleira de Memoria Democrática do mesmo municipio; José Sánchez,
alcalde de Cabrales; e José Ramón Martín, alcalde de San Martín del Rey Aurelio. Nos actos,
coordinados xunto ao Grupo Histagra e o Concello de Celanova, tamén participaron o rector da
Universidade de Santiago de Compostela, Antonio López; o subdelegado do Goberno en
Ourense, Eladio Santos; e o fiscal xeral do Estado, Álvaro García Ortiz.

Abril-maio 2025

- O Comité organizou 3 visitas para escolares a lugares de memoria, en particular, o edificio do
Mosteiro que albergou a Prisión Central de Celanova entre 1938 e 1943, e a fosa do cemiterio.
As visitas foron organizadas en colaboración co Colexio Plurilingüe Sagrado Corazón Celanova,
o IES Celso Emilio Ferreiro de Celanova e o IES 12 de Outubro de Ourense.

- O Comité rexistrou o informe e a solicitude para a declaración do cemiterio de San Breixo como
Lugar de Memoria ao abeiro da Lei estatal de Memoria Democrática de outubro de 2022.

- O Comité formalizou a doazón ao Arquivo Histórico Provincial de Ourense da acta fundacional
das Mocedades Galeguistas de Celanova.

En Celanova, xuño 2025. Resumo elaborado para concurrir ao programa de subvencións 2025 da Secretaria
de Estado de Memoria Democrática do Goberno de España.


